
u kamu nu misulitay

u nu Incumin kina kungku, u nu bibinacadan tu a kungku.

ni pisausi nu leynhukwo, hamin nu hekal tulu a pitu a malebut ku tademaw nu Incumin, enem a paseyntu a tademaw nu
hekal, laklak sa i pitu a bataan izaw ku tusa a kikitakid, saadidi’ay lima a malebut a bibinacadan.

pakayni nakamuan, dadiw, tenun, tu’tu’atu mikulit i cabeng a palaylay tu katinengan atu nakawawan, nayay ku cudad
atu sulit nipalaylay.

uyni a nikauzip i ayaw nu tusa a lasubu a mihca i tiza i Amilika. u niza tu a icelang misulit tu likisi, sapilawpes tu ka
inayay ku cudad atu sulit nu Incumin hananay a kamu, hangay a malecalecad tu ku uzip atu nu pakayzaay i Yulupa a
tademaw.

ayza, i CaCo nu Amilika satalakaway sumanahay a hinoki atu i 1890 a nipalekal tu kitakit nu heni a kikilangan a
idangan, u niza a ngangan ku sapangangan. u TusuKwang nu Kwohway napazengen tu nitu’tu’an tu uzip niza. u yubinkyuk
nu Amilika i 1980 a mihca nasiyupawtu tu 19 fen, i labu sisyasin niza. itizaay 1 Afilika Laypireya Mantecuay a Wai a kamu
macaat tu niza mangaleb ku icapiay a Keli a binacadan a kamu.

cima ciniza saw?



1765~1770 a mihca: lecuhen i TeynasiCo.

1790 a mihca: malimad ta CawceyaCo, minanam misanga’ tu nu i’n a tuud.

1800 a mihca: mumul tu ci ina niza. daniel guess -
1809 a mihca: malinga’tu tu mitelac.

1812~1814 a mihca: malahitay malalais.

1815 a mihca: siacawa, siwawa tu. sequoyah

1819 a mihca: malimad ta AlapamacCao.
1821 a mihca: mahamin tu mitelac.

1822 a mihca: keliden niza ku tatayna a wawa ta AkenseCao.

1824 a mihca: pakawlahan tu silaheciay a kawlah.

1828 a mihca: izaw tu ku sayaway a sinbung nu binacadan.

1829 a mihca: pasaetip malimad ta AwkelahumaCo.

1830 a mihca: macacudad atu Congtong nu Amilika, sakalimad nu Intian a tademaw a likec.
1838~1839 a mihca: u lusa a zazan atu macacukah ku niyazu’ay.

1840 a mihca: miedap a palekal tu kapulungan a Cengfu.

1842 a mihca: ta Mosiko mikilim tu malaklakay a niyazu’ay atu nakamuan a kamu.

1843 a mihca: mapatay i Mosiko,walu a bataan ku mihcaan niza.

ci Saykwoya ciniza, u TongCeyloci nu Intian a tademaw, naazihen aca ita...






—_———

matinengay musakamu a papah
kapulungan a mauzip nu bibinacadan i Amilika

sieyn 1770 a ziday, ayza i waliay nu Amilika u Intian a tademaw, matineng kuheni tu i ayaw nu cacay a lasubu a
mihca makabalunga’ tayni i Amilika a sanglacay a tademaw. mangalub kutineng tya i waliay satimulan nanay lalimaay a
bibinacadan-Cikeso, Ceyluci, Cawketo, Kelike atu Sayminul-i mata nuheni sa, ina malimaday tayni a tademaw namahiza
henay u labang nu luma’.

u Intian a binacadan masasusikaz atu masasukapah tu atu belawbelaw. anu u zuma aca a Intian a binacadan, anu caay sa
u Inkwo aca, u Fakwo aca, u Sipanya aca, malecalecad ku nikasasukaph, ku nikasasimel nu heni. u lala’ sa, u nipasinubu nu
dietu, u mikuwanay a dada’ ku tademaw. a mapulung mauzip ku bibinacadan, anu mahicahica sa, a masasimel tu lala’ ku
tatademaw.

kyu, lalimaay a binacadan atu malimaday nu Yulapa mapulung a mauzip i Amilica. malimad ku heni talntian a lala’,
miazih kuheni tu Sehway, Cingci, Cengce, Sinyang atu nipatizengan nu malimaday tayza a cacudadan. niyazu’ay musakamu
tu kamu nuheni, mibuting tu sakauzip, minanam tu kamu nu English, malecabay tu, simalaacawaay tu. anu kapah sa kapabh,
anu caay sa malalais tu, hini sa ku nikacacayat nuheni.

I mahini a lecuen ci Saykwoya. u binacadan niza Ceyloci a binacadan, u misisipi a sauwac ku kenis, kyu sasiteked han, u
wali a Ceyloci atu etip Ceyloci, matenes tu masasiteked, anu malecalecad ku kamu, caay kalecad ku nikauzip atu mikeliday.
u ni pisausi nu Inkwo tu TongCeyloci a tademaw makaala tu cacay a mang enem a malebut.






Itiza aca a lecuhen

TongCeyloci a lecuhen ci Saykwoya, u TeynasiCo ayza kya niyazu’ niza. u ngangan niza tu nu Inglish ci CyawCe
Kayse, nu Ceyloci a ngangan ci Saykwoya. ci ama niza sa u Ceyloci atu malimaday makaYulupa u malamlamay a wawa,
ci Tanniel Kayse ku ngangan. ci ina niza sa u tatenga’ay u Ceyloci a tademaw, ci Utehel ku ngangan. ci ama ni Saykwoya
yu adidi henay ciniza milaliwtu tu luma’, tataytay satu ci ina niza pahabay i cinizaan. u tuud, kuwang atu lacu ku sapakutay
niza tu niyazu’ay, u banuh atu katul nu aadupen ku pabelien i cinizaan. u kanamuhan amin nu katuuday kya mahizaay a
tuud, kyu kapah ku nipacakay niza.

yu adidi henay ci Saykwoya, caay ka u mahicaay a tademaw azihen nu nuyazu’ay ciniza, micidek, uyza tu mahicahicaay
ku zatengen. namiadup mapuling, maduka ku kuku’ niza, caay satu kangaay ku libawa nya tusuz niza, titihuway satu ku
culil niza, cacaay satu ka lacabay atu taw a midang. mahinitu ciniza, yu i luma’ tu ci ina niza, pacabayen niza pacakay; anu
inayay i luma’ ci ina niza, misimaw tu luma’ ciniza. kalasikaz ciniza, caay ka yadah ku kamu, nika caay ka tatalaw ciniza tu
cacanan.

tusa a bataan ku mihca ni Saykwoya, ladayen ni ina niza kuheni malimad ta Cyawceya a mauzip, itiza ciniza minanam
misanga’ tu i’n a tuud. caay ka tenes, mapatay tu ci ina niza, ci Saykwoya uyza tu aninanaman niza a tineng, misanga’ tu nu
I’n a tuud, u kapuwa, u budawan, u cungal, katuud napakayzaay i Yulupa malimaday tayza a tademaw manamuh amin tu
nisanga’an niza a tuud. pailayen nu micakayay ciniza, ka hiza tu u taw a isucya suliten ku ngangan i nisanga’an isu a tuud
han ciniza, maydih ci Saykwoya isaw, nika maliyuh ciniza hicaen misulit ku ngangan?






nanu adidi u nu Ceyloci tu ku kamu, nacaay ka tacacudadan micudad, inayay ku pasubana’ay i cinizaan hicaen misulit
ku nu Ceyloci a kamu hakya. sepat nu cacay u nu Yulupa a wawa ciniza, minanam tu ciniza misulit tu nu English a ngangan
niza i nisanga’an niza a tuud, nika mizateng ciniza anu ci Saykwoya ku nisulitan a ngangan, ka kapah aca sa ciniza. tanu
namuh sa ciniza a pasubana’ tu cabay niza tu mahiniay a zateng niza, nika amana kahini han nu cabay niza ciniza, amana
amana han ciniza. caay ka mahini, a matineng misulit ku Itian a tademaw haw?

nika caay ka pawan ci Saykwoya.

anu adidi maladay tu ci inaan niza mipacakay atu malimaday tayni a Yulopa a tademaw, cebis cebis han nu malimaday
ku lala’ nu niyazu’ay, yu sumamad makademecay tu zumaay a Intian a niyazu’ a iyung, matitineng amin malalais, ayza
caay tu pakademec tu kuwang atu lacu nu malimaday. zateng satu ci Saykwoya, ina malimaday a tademaw tada u mahicaay
tu a tademaw, mangalub tu kuyza ya matinengay musakamu a (papah), cacay u takulyaway a tatipuluk sinews atu tineng.
maydih ciniza a minanam, maydih ciniza papinanam tu niyazu’ay. hini sa ku balucu’ niza, “anu mahini, a malecalecad tu
Kita atu sanglacay a tademaw” sa ciniza.

caay henay kakapah ku pitelac ciniza, malalais tu ku i amisay. pakayni i lala’, Keli atu Ingkwo a hitay macacukah atu
Ceyloci a binacadan atu nu Amilika a hitay, kyu malahitay ci Saykwoya. yu i tawya, mazih tu niza ku i pabaway “u papah”
ku sapabili tu meylin i hitay, makaala satu ku hitay tya “u papah” miasip tya cudad, mahiza masasukamuay a azihen. kyu
tatengaay tu ku nizateng nu uzip sa ciniza. kalamkamen a pahzek kina lalais sa ciniza, hangay taluma’ tu kaku a mitaneng
mitelac sa tu demidemiad ciniza. cacay tu a mihca, masatezep tu malalais, mademec tu nu Ceyloci atu hitay nu Amilika ku
Keli atu hitay nu Ingkwo, mahamin tu malalais.






pabaliw tu, matawid tu a mitelac ciniza

namalalais, taluma’ tu ci Saykwoya i CyawceyaCo,taneng tu a siacawa. malaacawa aci Sali Wates, siwawa aca tu
tatayna a wawa ci Ayuka. midepet tu luma’ ciniza, sademidemiad sa ci Saykwoya mitelac tu nizatengan niza.

makalingatu, tezep sa ciniza mitengil tu nipisakamu nu niyazu’ay, anu makatengil tu kamu nu Ceyloci, kuliten tu niza
I papah kya kamu, caay katenes cacay a malemut tu a papah ku makulitay niza. “daecus a mahini kya” sa ku balucu’ niza.
yadah henay a kamu ku kakulitan, inayay tu ku papazengan tiza papah, caay katatungus mahini, aku tu mapawan tu. a
sakapahen aku mizateng itiya.

nika u kalas nu niyazu’ay matawid amin tu nikahini nu niza, simatawaay tu, simikaciliay tu, simipulacay tu. sikamu
tu imelang ciniza satu, anucaay sa matima’ nu ada ciniza sa, miawza tu lumini’ay a misatal tu niyazu’ay sa ku kamu. i

tawya, katuud katuud satu ku tayzaay malimad nu Yulopa a tademaw. makademecay a Amilika milunguc tu TongCeyloci a

binacadan kapasaetip malimad taAkense han kuheni, i walien paeneng ku sanglacay a malimaday sa ku Amilika. namakai’
ci Saykwoya yu malingatu. nika zateng sa ciniza, sapica macacukah u lala’ kapah tu masasimel ku katuuday, hang satu
ciniza atu niyazu’ay. tusa a mihca malimad ku heni ta AlapamaCo. makai’ay malimad, itiza hanay i Cyawceya mueneng

a niyazu’ay, hinisatu malecaday tu atu malimaday nu Yulopa a tademaw ci Saykwoya. u sepay nu sanglacay ciniza,
sakulikulit sa i papah, misawacuaytu tu niyazu’. tahkal tu amin ku sapipuelac a kamu i ci nizaan, caay tu kasatezep.

mahiniay a kamu a hicaen aca, caay tu kasatezep, caay tu pakazengan ku acawa niza. matalaw kya tatayna a masinki tu
ku acawa aku sa, malinges tu ciniza tuduh hantu niza kya nikulitan ni Saykwoya a papah. matuduh tu kya nikulitan niza,
adada’ ku balucu’ ni Saykwoya, ya tatayna a wawa adada ku pacabayay i cinizaan. tezep sa ciniza, cilatu makasubayu tu
ciniza atu tatayna a wawa niza, pasaamis midungdung tu Akense a sauwac, a tayza i AkenseCo, a mapulung atu Amisay a

Ceyloci a binacadan mauzip.

12

izaw tu i tangah niza ku nitelacan niza a kawaw.

caaytu hizaen niza naayaway ku kawaw, u ungseyce tu nu dadiw ku sapisulit ni Saykwoya tu kamu nu Ceyloci, cacay
a ungseyce cacay a kamu. caliwen niza ku nu English a cudad misulit, izaw ku nu nizaay tu a sulit. walu izaw ku enem tu
ku nilisimetan niza a ungseyce a sulit nu Ceyloci a kamu. pasumanaen niza ci Ayuka tya nu ungseyce a kamu. caay katenes
matineng tu ci Ayuka tya cudad, matineng tu miasip tya nipasumanaan ni ama niza tu nu Ceyloci a kamu. ya i limaay nina
malewamaay a papah matineng tu musakamu! malahecitu kina mahiniay a kawaw.

tanu namuh satu ci Saykwoya miladay ci Ayukaan a pasayza i AkenseCo, maydih tu ciniza ya i amisay a Ceyloci a
binacadan, hang a sa mizawis tu nikawawan niza.

cima ku matinengay saw, makatingil satu ku itizaay a niyazu’ay, caaypalatatenga’ ku heni i cinizaan, paceba’ay sa ku
niyazu’ay. patayza hantu nu niyazu’ay kina malewamaay i aayaw nu Cengcang ci Kyawce Loray. tuzu’ hantu ku kalas nu
niyazu’ay atu iyung malamicyusaay tina kawaw. hini satu anu u tima’ ku kawaw ni Saykwoya, a patay hantu sa.

a pawacay tina mahiniay a kawaw, kinatusa ci Saykwoya i aayaw nu micyusaay a pazih i tuhinian tu nikawawan niza.
sakinacacay sa i putahen nu panan ci Ayuka, papisakamuen niza tu nu Ceyloci a kamu ku weyyan, tu suliten niza i paph,
tu taputah a patalabu ici Ayukaan. talabu ci Ayuka, azih sa ciniza tu nisulitan ni ama niza a cudad, asipen niza kya cudad.
saazihazih sa kya weyyan amin, mahicaay kina mahiniay a kawaw sa, nika matalaw a miketun tina kawaw, hakay u
paceba’ay tu kina malewamaay sa kuheni. papipili’en ni Saykwoya ku weyyan tu masakapahay a malamicudaday niza, a
ciniza ku pasumana’ay tina masakapahay, pina tu a bulad sakinatusa tu niza a pazih tu weyyan tu kawaw niza.

sayaway ci Saykwoya atu micudaday sasiteked han a mutizeng, caay kasasukamu, caay kasasuazih, ya papah sa a
cuda ku pazihen, a matineng tu news. kinapina tu mahini, palatatenga’ satu i tu henian tu nikalalacad a matineng tu news.
palatatenga’ tu kuheni tateng’ay ci Saykwoya satu kuhini, caay ka u tima’, caay ka u mapalaway atu lumini’ay ciniza satu,
u miedapay tu niyazu’ a tineng ku mahiniyay a kawaw.

u ungseyce a kamu ni Saykwoya mabhiza tu u lamal malahad tu i Ceyloci a binacadan.

sakalamkam satu minanam tu ku niyazu’ay micudad, misulit, mala giing tu nu amisay a Ceyloci a binacadan ci
Saykwoya. pakawlahen nu ihway ci Saykwoya tu silaheciay a kawlah. u seyndeynsya nu kilisetukyu ci Samuel Worster
pabilien ci Saykwoya tu sapikopi a kikay. a sapikopi tu kamu nu Ceyloci u bangcalay a cudad. tahkal tu ku sayaway a
sinbung nu Ceyloci Ceyloci Fongfang a sinbung. niyazu’ay mibelih aca tu nu Yulopaay a sinbung, hangay u niyazu’ay a
matinengtu tu baluhay a news atu kawaw. a caay kalahici hananay nu katuuday a kawaw, malaheci tu ayza.

ci Saykwoya i? mahica tu ciniza caay kayadah ku kamu, hamin han niza ku balucu’ i nipisacuda tu kamu nu Ceyloci,

pasubana’ aca ciniza, malingatu tu mizateng tu nu susey a cudad, nu sakaymalukay, nu i pabaway a kawaw, anuayaw
sapaicelang tu niyazu’.

u lusa a zazan atu macacukah ku niyazu’ay

pakayza i sinbung nu malimaday tayniay a Yulopa a tademaw, namalimaday caaytu kahiza u labang nu luma’ kuheni.
malatapang tu kuhini, milunguc tu amisay a Ceyloci kalimad ta saamisan AwkelahemaCo han nuheni ku niyazu’ay.

caay kacacukas ku kapahay sa ci Saykwoya, hang satu atu Ceyloci a niyazu’ay a pasaamis malimad kuheni. nika katuud
tu ku niyazu’ay makai’ malimad, itiza henay i AkenseCo, izaw ku pasawali sananay a malimad i TeynasiCo, i saamisan nu
KalolayCo atu CyawceyaCo. malinges ku balucu’ nuheni, naayaw a mihca namaladay malalais a cabay, kaycaay pisisikul
tu henian hakya, namacacudad tu sakalimad nu Itian a likec, pacici’ aca tuhenian atu sasepatay a binacadan malimad ta
Awkelahema. namacacudaday a Congtong nu sanglacay ci Siawto Losefu sakamu satu. anu cacaay kahini ku zateng aku
u kapahay a Intian a tademaw u mapatay tu a tademaw, nika walu siwa kata cacay a bataan, caay kaku pitengil u mahicaay
kya sakacacay a bataan a tademaw saw cikasa kaku, zaysa u inakaay a tademaw a kitinengen ku Intian a tademaw sa kya
Congtong.

a hicahicaen mitudawa nu Ceyloci a sinbung ku niyazu’ay, i waliay a lalimaay a binacadan mapacici’ tu nu hitay kuheni
a malimad, ta i cacay a malebut izaw ku enem a lasubu kilomite a zazan malimad.

daecus yadah ku nikilid tu tuud, u zikuc, u kakaen atu pada, anu mahicahica kadaecus nu demiad, caay kakaph
ku weysen atu sapaising. cacay a mihca ku lalad, patayzaen tu ku Cyawketo, Sayminol, Kelike, Cikese atu Ceyloci a
binacadan. sakatayza a zazan lima a balebut, enem a malebut ku mapatayay nu Cikese a tademaw, sepat a malebut ku nu
Ceyloci a tademaw mapatayay. u mauzipay henay a tademaw sa, uyni sakalimad a zazan u mipatayaytu tu niyazu’ay a
zazan, u tatenga’ay a “u lusa a zazan”.

caay kadayum makatukuh itiza, u TongCeyloci atu amisay a Ceyloci mapulung tu, atu cini Saykwoya. nika caay ka
satezep ku lusa. u waliay atu amisay malingatu tu macacukah i Cengce malaalaw tu Keynli atu lacul. papina ku milihizaay
a macacukah a Ceyloci a tademaw mapatay, izaw ku Cupeyn nu binacadan a sinbung atu wawa ni Saykwoya.

adada’ ku balucu’ ni Saykwoya na mapatay ku wawa niza, amana ka cacukah han niza mitudawa ku niyazu’ay, mitudawa
ciniza tu i pabaway, caay kasatezep a masasodang, maydih malecaday u nu Ceyloci a kamu, kabalut tuway ku kapahay han
niza ku katuuday. pina tu abulad, masasungaay tu a tatusa, ci Saykwoya u angangan tu nu amisay a Ceyloci a binacadan,
ciniza tu ku macacudaday tu likec atu i pabaway, zawisen tu ku baluhay malimad, sulul hantu ku dukak nu balucu’
namacacukah han niza ku niyazu’ay. hemhem han ni Saykwoya ku laylay nu Ceyloci, u lalayan atu lala’ u nu kapulungan a
masasimel, a masasungaay ku bibinacadan, u sakapahay kumahiniay a kawaw. alesen ku lala’ tada mahizaay u paaninay tu
kakanen i pakuyucay a tademaw, tatenga’ hakiya caay ka dangidi’ ku Ceyloci a tademaw haw.

tatenga’ caay ka hamin mizawis ku Ceyloci a tademaw tu zateng ni Saykwoya. zaysa, pacici’, pacici’ satu ku Yulopa a
palimad tu niyazu’ay, sacacay sacacay han nuheni ku niyazu’ay micuzuh ta i adidiay a kalimucu’. anuayaw, i labuay atu i
putahay a nikacacukah malingatu tu, balakitu ci Saykwoya caay tu pakalalang tu mahiniay a kawaw.

sazikuzay tu a kawaw

yu babalaki tu ci Saykwoya makatingil ciniza u Ceyloci a tademaw, si malimaday ta Mosike, na izaw itiza ku
malawpesay tu a kamu nu nababalaki. maydih ciniza makatepa’ tya niyazu’ay, maydih aca ciniza a makatepa’ tya
malawpesay tu a kamu, akayhaw a kapah henay a telacen niza tu matatungusay i Intian a cudad sa ciniza.

a u sazikuzay a zazan i nikauzip niza kina mahiniay a kawaw.

itawya, balaki tu ku mihcaan ni Saykwoya. maladay ciniza atu masakapahay a mumul, na mungangaw tu i zazan kuheni.
sakacaay kainayay ku kakanen, papikilimen ni Saykwoya ku masakapaay tu zazan, sabaw tusa a demiaday a kakanen
ku nipiliwan i cinizaan, itizaen i maacakay a buhang, papihalhalen itiza ciniza. bahal, ya masakapahay tulu a lalipayan
kuheni a tayza, makatepa’ tu tya 1 Mosikeay a niyazu’ay, katukuh kuheni i buhang inayay tu ci Saykwoya itiza. papinaay a

masakapahay dongdong sa kuheni pasatimelay a zazan mikilim, mazih tu nuheni kya babalaki haymaw sa muculil a taayaw.

alaw caay henay kainayay ku kakanen miliyas tu ci Saykwoya tya buhang, adasay aca malikuluh niza izazan ku tademaw
pakanen ciniza, kyu makatukuh muculil itiza ciniza.

makatukuh tu 1 Mosike ci Saykwoya, makatepa’tu tu niyazu’ay, nika caay pakatepa’ tya malawpesay a kamu, caay paka
ngiyangi ciniza tu niyazu’ay a ta Amilika mueneng. a taluma’ a zazan, patay satu ku walu a bataan ku mihca a babalaki,
labung hantu ciniza 1 Mosike.

u nisulitan ni Saykwoya a cudad nu Ceyloci, u niyazu’ay matineng tu a masasukamu tu “papah”. matineng tu ku
niyazu’ay misulit tu kawaw nu uzip atu likisi, minanam tu nu Yulopa a tineng, u matinengay a misulit kami sa tu taw,
malecalecadtu atu malimaday kuheni, masasukamu masasodangtu tu kawaw. masumad tu ku nikauzip nuheni, u laylay nu
Ceyloci i balucu’ tu nu niyazu’ay, mahizaay sa manamuh a caay kalalais, masasimel tu lala’, paayaw, caay katalaw.

musakamu tu ku “papah” nu Ceyloci, u sakacacayat a news sa, caay kalalais, caay pidebung; masasimel tu lala’, caay
picebis; caay kacacukah; masasusikaz, caay pikacili.

[u kamu nu ingwen: cacay a papah anucaay sa cacay a tatipeluk u “leaf”” han nuheni, kyu “ya matinengay musakamu a
papaha” u sacacacay a cudad atu tatipeluk.]

